
Nótaí Múinteora

Modúl Idirbhliana 
“Bunchúrsa Cánach” na 
gCoimisinéirí Ioncaim



Réamhrá
Cuireadh ‘Bunchúrsa Cánach’ na gCoimisinéirí Ioncaim le chéile chun léargas a thabhairt 
do scoláirí ar na príomhchánacha a bhféadfadh siad teacht orthu le linn a saol pearsanta 
agus ina gcuid oibre araon. Chun cabhrú le scoláirí déanamh réidh don saol oibre, tá 
béim ar leith curtha ar chánacha a bhaineann le fostaíocht sna haonaid foghlama.

Teideal Príomhábhair

Aonad 1 Achoimre ar Chánacha Céard is cáin ann, an fáth a bhfuil gá le 
cánacha

Aonad 2 Conas a Dhéantar Cánacha       
Léargas ar chánacha díreacha/
indíreacha, polasaí cánach agus 
próiseas reachtaíochta

Aonad 3 Cáin Ioncaim 
d’Fhostaithe 

Ríomh bunúsach d’fhostaí ÍMAT, chun 
duillín pá a léamh 

Aonad 4 MSU agus ÁSPC d’Fhostaithe Ríomhanna bunúsacha MSU & ÁSPC

Aonad 5 moChúrsaí Réamhrá ar moChúrsaí

Aonad 6 Cáin Ioncaim agus CBL Buneolas ar rialacha agus oibleagáidí a 
bhaineann le Cáin Ioncaim & CBL

Aonad 7 Custaim  Achoimre ghinearálta ar rialacha Custaim 
agus ar obair ár bhfoirne Custaim

 Aonad 8
Scáthgheilleagar, 
Comhlíontacht agus an Biúró 
um Shócmhainní Coiriúla 
(CAB)

Achoimre dár ngníomhaíochtaí 
comhlíontachta agus ar obair CAB

Spriocanna Foghlama
• Aithin réimse cánacha coitianta agus mínigh cén uair a d’fhéadfadh siad teacht 

chun cinn.
• Cur síos a dhéanamh ar an gcaoi a dtugtar cánacha isteach i ndlí na hÉireann. 
• Déan meas ar an ról atá ag cánacha inár sochaí. 
• Déan idirdhealú idir an córas cánach ÍMAT agus an córas féinmheasúnaithe.
• Déan suimiú ar chánacha bunúsacha fostaíochta. 
• Réitigh fadhbanna a bhaineann le gnáthchásanna cánach ag úsáid an seirbhíse 

moChúrsaí, de chuid na gCoimisinéirí Ioncaim. 
• Déan comparáid idir na difríochtaí a bhaineann le hearraí a ordú ó laistigh nó 

lasmuigh den Aontas Eorpach.
• Mínigh an scáthgheilleagar agus déan plé ar an tionchar a bhíonn ag 

gníomhaíochtaí scáthgheilleagair ar dhaoine aonair, ar  
ghnólachtaí agus ar gheilleagar na hÉireann.



Ábhair Acmhainne
Tá na hábhair ar fáil saor in aisce agus féadtar iad a íoslódáil ón rannán oideachas 
cánach ar shuíomh idirlín na gCoimisinéirí Ioncaim.

I measc na n-ábhar tá:
• pleananna ceachta
• cur i láthair PowerPoint
• bileog(a) oibre le haghaidh gníomhaíocht scoláirí
• freagraí do bhileog oibre le haghaidh gníomhaíocht scoláirí
• PDFanna idirghníomhacha
• físeáin
Bheadh nasc idirlín ina bhuntáiste ach níl sé riachtanach. I gcás nach bhfuil nasc idirlíon 
ar fáil, cuirtear cleachtaí eile ar fáil, seachas na cásanna idirghníomhacha PDF in Aonad 
5.

Féadtar na PDF idirghníomhacha a dháileadh go leictreonach. Chun úsáid a bhaint as an 
bhfeidhmiúlacht iomlán, molaimid go bhfaightear rochtain ar na PDF idirghníomhacha 
ag baint úsáide as Adobe Acrobat Reader.

Tá gach ábhar sa mhodúl seo cruinn agus ceart amhail 01/08/2024. Gach samhradh, 
déanfaidh na Coimisinéirí Ioncaim athbhreithniú agus nuashonrú ar na hábhair roimh 
an scoilbhliain nua.

Conas an Modúl Seo a Dhéanamh
Achoimre ar an bplean ceachta agus ar na hábhair sula gcuirtear aonaid i gcrích.

Dearadh an modúl chun deis a thabhairt do mhúinteoirí a bhfuil eolas teoranta 
acu i réimse an chánachais an modúl a sheachadadh, le tacaíocht ó phlean ceachta 
mionsonraithe.

Sula seachadtar aonad, molann na Coimisinéirí Ioncaim duit athbhreithniú a dhéanamh 
ar phlean ceachta an aonaid agus ar na hábhair bhainteacha. Tá fad ama éagsúla sna 
haonaid idir uair an chloig agus dhá uair an chloig, agus na gníomhaíochtaí go léir 
san áireamh. Mar sin féin, tá na hábhair deartha le bheith solúbtha chun freastal ar 
d’amanna ranga, ar riachtanais do scoláirí agus ar spéiseanna do scoláirí. Féadfaidh 
tú na haonaid agus/nó na gníomhaíochtaí atá le comhlánú, agus an t-ord ina 
gcomhlánaíonn tú iad a chur in oiriúint.

https://www.revenue.ie/ga/tax-education/index.aspx
https://www.revenue.ie/ga/tax-education/index.aspx


Féinmheasúnú
Níl aon scrúdú foirmiúil laistigh den mhodúl seo. Déantar measúnú ar scoláirí bunaithe 
ar dhialann foghlama mac léinn a chríochnú ag deireadh gach aonaid.

Teastas Críochnaithe
Tá Teastas Críochnaithe curtha ar fáil do gach scoláire nuair a chríochnófar an modúl. 
Féadfaidh múinteoirí modúl nó Teastas Críochnaithe aonaid a iarraidh dá gcuid scoláirí. 
Ní mór go mbeadh ar a laghad trí cinn de na hocht n-aonad críochnaithe ag scoláirí 
chun teastas modúil a fháil. Féadann scoláirí a bhfuil aonad nó dhó críochnaithe acu 
teastas aonadbhunaithe a fháil. 

Chun Teastas Críochnaithe a iarraidh,  seol ríomhphost go dtí 
taxeducation@revenue.ie. Cuir an méid seo a leanas san áireamh:
• ainm do scoil (le cur san áireamh ar an deimhniú)
• cibé an bhfuil modúl nó teastas aonadbhunaithe á iarraidh agat. Má tá teastas 

aonadbhunaithe á iarraidh agat, sonraigh, le do thoil, cén t-aonad/na haonaid a 
comhlánaíodh lena gcur san áireamh ar an teastas.

• uimhir rolla do scoile
• líon na scoláirí a chomlánaigh an modúl (ná cuir ainmneacha na scoláirí isteach)
• cibé an bhfuil an teastas i mBéarla, i nGaeilge nó sa dá cheann uait. 
Más mian leat teastas aonaid a iarraidh do scoláirí a chríochnaigh aonaid den mhodúl 
le linn na bliana acadúla 2023/2024 ach nár cháiligh do theastas modúil, is féidir 
leat iarratas a chur isteach trí na treoracha thuas a leanúint. Cuir san áireamh i do 
ríomhphost cén bhliain acadúil a bhfuil tú ag déanamh iarratais uirthi.
Nuair a fhaightear d’iarratas, seolfaidh na Coimisinéirí Ioncaim teastas PDF chugat. 
Nuair a dhéantar an teastas a phriontáil, féadfar ainmneacha do mhic léinn a chur 
isteach.

Ceistneoirí
Forbraíodh na ceistneoirí réamhchúrsa agus iar-chúrsa do scoláirí agus forbraíodh 
ceistneoir an iar-chúrsa do mhúinteoirí, chun réimsí féideartha a aithint chun an modúl 
a fhorbairt nó a fheabhsú.



Ceistneoirí réamhchúrsa agus iar-chúrsa atá le déanamh 
ag scoláirí
Tógann sé thart ar 1 nóiméad an ceistneoir réamhchúrsa a chomhlánú agus ba chóir 
é a scaipeadh roimh an modúl a thosú. Tá an nasc chuig an gceistneoir ar fáil ó dheic 
sleamhnáin PowerPoint Aonad 1 nó ón nasc thíos. 

https://www.surveymonkey.com/r/JPZJQX6?name=[name_value]

Tógann sé thart ar 2 nóiméad an ceistneoir iar-chúrsa a chomhlánú agus ba chóir é a 
scaipeadh i measc na ndaltaí go díreach tar éis dóibh an modúl a chomhlánú. Tá an nasc 
chuig an gceistneoir ar fáil ó dheic sleamhnáin PowerPoint Aonad 8 nó ón nasc thíos. 

https://www.surveymonkey.com/r/Q9CKW8K 

Ceistneoir iarmhodúil atá le déanamh ag an múinteoir
Tógann ceistneoir iarmhodúil an mhúinteora thart ar 3 nóiméad agus ba chóir é a 
chomhlánú go díreach tar éis an modúl a sheachadadh. 

https://www.surveymonkey.com/r/J52KMSJ

Eochair 
Úsáidtear na siombailí thíos i rith an mhodúil chun an méid seo a leanas a léiriú:

Torthaí 
Foghlama

Spriocanna 
Foghlama

Fad ama

Naisc

Nasc 
Tuisceana

Naisc 
Uimhearthachta

Naisc 
Traschuraclaim

Scileanna 
Idirbhliana

Achmhainní

https://www.surveymonkey.com/r/JPZJQX6?name=[name_value]
https://www.surveymonkey.com/r/Q9CKW8K 
https://www.surveymonkey.com/r/J52KMSJ


Ceisteanna
Má tá aon cheist agat, déan teagmháil le taxeducation@revenue.ie


